
Síðasti ársfundur var haldinn í Sólheimakoti 21.mars 2023 og hefur
fundargjörð þess fundar verið birt á heimasíðu deildarinnar Smalar.net

Ný stjórn kom saman til fyrsta fundar á Kaffi Krús á Selfossi 23.apríl
Þar skipti stjórn með sér verkum samkvæmt verklagsreglum deildarinnar.
Ákveðið var að Elín Lára sæti áfram sem formaður, Jóhanna gjaldkeri,
Andrea Björk ritari, Helga og Hrafnhildur meðstjórnendur og fjölmiðlatenglar
stjórnar.
Farið var yfir helstu mál sem lágu fyrir eftir ársfundinn og hefur fundargerð
fundarins verið birt á heimasíðu deildarinnar Smalar.net.

Stjórnin fundaði nokkrum sinnum á árinu og voru flestir fundirnir netfundir, en
þó ekki allir og eru þær fundargerðir sem ritaðar hafa verið birtar á heimasíðu
deildarinnar Smalar.net.

Heimasíðan og Facebook síða Fjár og hjarðhundadeildar hafa tekið
talsverðum breytingum í höndunum á þeim Helgu og Hrafnhildi sem er mjög
jákvætt og kunnum við þeim bestu þakkir fyrir. Þær komu inn í stjórn með
nýjar og ferskar hugmyndir og hafa fengið að koma þeim flestum á framfæri
og á sama tíma tekið smátt og smátt að eigin frumkvæði yfir önnur verkefni
stjórnar sem er gott.

Sumarið snerist mest um undirbúning deildarsýninga sem handnar voru
2.september í Ölfushöllinni og 3.september í sýningarsal Dýrheima. Þetta voru
glæsilegar sýningar en umgjörðin mjög ólík. Ákveðið var að gera sýningarnar
veglegar og kaupa rósettur á netinu og tóku þær Hrafnhildur og Helga að sér
að sjá um það. Voru þetta fallegar og glæsilegar rósettur með sitt hvorum lit
fyrir hverja sýningu. Einnig kom Hrafnhildur með þá hugmynd að útbúa pall
fyrir myndatöku í Ölfushöllinni. Þetta var hreint listaverk og hver hlutur vel út
hugsaður. Það er ómetanlegt að hafa svona snilling í okkar hóp og fyrir okkur
sem vorum svo heppin að geta fengið myndir af hundunum okkar á þessum
palli sem var sannarlega í stíl fjár og hjarðhunda.
Seinni sýningin sem haldin var í Dýrheimum tókst einnig vel en það sýndi sig
sem við sáum fyrir að sá salur er of lítill fyrir svona stóra deild og takmarkar
mjög allt áhorf og aðstöðu fyrir fólk að snyrta hundana fyrir sýningarhringinn.
Krefur um mikið skipulag með tilliti til stærstu tegundanna varðandi fjölda



hunda. Við fengum Sæunni Ýr Óskarsdóttir til að mynda hundana í
sýningarhring báða daganna og hafa myndirnar verið aðgengilegar á
Facebook síðu Fjár og hjarðhundadeildar til áhorfs og niðurhals. Einnig hægt
að fá þær í betri gæðum hjá Sæunni ef vill, þá er bara að setja sig í samband
við hana. Það stóð til að vera í samvinnu við Grefil og sporhundadeild með
sýninguna í Ölfushöllinni til að deila kostnaði. Það fór ekki eins og lagt var upp
með þar sem stjórn Grefil og sporhundadeildar var of sein að sækja um
sýninguna. Þau héldu samt sem áður prívat sýningu fyrir útvalda
hundaeigendur í öðrum hluta hallarinnar. Við greiddum flug og húsaleigu en
Edda Björk Arnardóttir sá um gistingu og akstur dómara. Sýningunni í
Dýrheimum deildum við hins vegar dómara og gistingu með Schnauzerdeild
HRFÍ. Ég vil þakka stjórnarkonum sérstaklega fyrir alla þá vinnu sem þær
lögðu til fyrir,á og eftir sýningarnar báðar. Það er gríðarleg vinna að halda
sýningu sem leggst að mestu leyti á stjórnarfólk og fjölskyldur þeirra.
Dómari laugardagsins: Marko Ljutic, Króatíu
Dómari sunnudagsins: Mette E.Tufte, Noregi
Dýrheimar styrktu efstu hunda á báðum sýningum.

Smalaeðlispróf var haldið laugardaginn 21.október.
Fór það fram á Bjarnastöðum 1 í Grímsnesi
Þetta er í þriðja sinn sem “Natural herding aptitude test” eftir reglum FCI er
haldið
11 hundar voru skráðir.
10 hundar tóku þátt af 3 tegundum.
2 Border collie, 6 Australian shepherd og 2 Welsh corgi pembroke. 6 hundar
stóðust prófið. Það er talsverð vinna að setja upp svona próf og þarf að fylgja
reglum FCI í hvívetna. Öll umgjörð þarf að vera eftir sérstökum reglum hvað
stærð snertir og það má aðeins fara með 4 hunda í hverjar 10 kindur og þurfti
því 30 kindur til að prófa þessa 10 hunda. Að auki þurfti að manna 8 stöður í
skapgerðarmati, og 3 hunda. Guðrún S. Sigurðardóttir lagði til kindurnar og
alla umgjörð og aðstöðu, naut hún aðstoðar sinna hunda við að skipta um
kindur.
Dómari var Guðrún S. Sigurðardóttir og ritari Björn Jóhann Steinarsson en
hann var jafnframt dómaranemi í þessu prófi.
Dýrheimar styrktu þátttakendur með verðlaunum.

Jóhanna Eivinsdóttir sat Fulltrúaráðsfund sem HRFÍ boðaði til þann
20.september.
Þar var umræðuefnið samskipti stjórnar HRFÍ og stjórna deilda /
upplýsingaflæði og ýmislegt fleira svo sem félagsgjöld, kröfur um



heilsufarsupplýsingar ræktunardýra fyrir ættbókarfærslu gota, deildarsýningar,
Hundavefur, salur / húsnæði,endurskoðun starfsreglna ræktunardeilda og
skapgerðarmat
Fundargerð fundarins ætti að vera aðgengileg á heimasíðu HRFÍ.

Í desember bað ég tengiliði að safna saman niðurstöðum sýninga og senda
inn svo hægt væri að reikna út stigahæstu hunda deildarinnar. Ákveðið var á
síðasta ársfundi að í ár yrðu ræktunarhópar deildarsýningar teknir með í
stigaútreikning. Hrafnhildur tók þetta úr mínum höndum og setti inn á facebook
hópinn stigatöfluna þannig að tengiliðir gátu sett þar inn hver sína tegund. Ég
reyni ekki að lýsa hvað ég var þakklát, því það var mikil vinna hjá mér í fyrra
að týna upplýsingarnar inn í skjalið. Það er gott að hafa svona áhugasamt fólk
í stjórn. Síðan óskuðu þær Helga og Hrafnhildur eftir myndum frá tengiliðum af
stigahæstu hundum tegunda og hafa verið að birta þær á Facebook síðu Fjár
og hjarðhundadeildar. Þetta er frábært og hlýtur að gleðja. Takk fyrir þetta
framtak.

Búið er að ákveða og fá leyfi fyrir næstu deildarsýningu og verður hún 13.apríl
næstkomandi. Staðsetning ekki ákveðin þegar þetta er ritað.
Dómari verður Zorica Blomqvist frá Svíþjóð

Styrktarsamningur milli Dýrheima og Fjár og hjarðhundadeildar rann út um
síðustu áramót og var hann ekki endurnýjaður. Var leitað til Petmark og
Dýrabæjar. Ekki náðist saman við Petmark. En Dýrabær lagði fram spennandi
og rausnarleg samnings drög sem stjórn var einhuga um að samþykkja og
hlakkar stjórn til að kynna fyrir deildar meðlimum nýjan styrktaraðila sem er
Dýrabær ehf.
Átti Hrafnhildur veg og vanda að samskiptum við Dýrabæ.

Þá er upptalið það helsta sem sem gert hefur verið hjá okkur þetta starfsárið.
Enn eru nokkur málefni og viðburðir sem ekki komust í verk og bíða næstu
stjórnar. Þetta er eins og við vitum sjálfboðastarf og oft takmarkaður tími sem
stjórnar fólk hefur og stundum erfitt að púsla saman, en allir eru að reyna að
gera sitt besta.

Við erum þrjár sem hættum núna í stjórn. Ég og Jóhanna eftir 4 ár og Andrea
eftir 2 ár. Þetta er búið að vera fróðlegt, skemmtilegt og stundum krefjandi. Oft
hefðum við viljað gera betur, en höfum lagt okkur fram að mínu mati og gert
okkar besta. Ég þakka öllum sem hafa verið með mér í stjórn þessi 4 ár fyrir
samstarfið og óska nýrri stjórn velfarnaðar.



Fyrir hönd stjórnar Fjár og hjarðhundadeildar,

Elín Lára Sigurðardóttir, formaður.


